Izquierda-Ezkerra parlamentu-taldeko foru parlamentari Txema Mauleón Echeverría jaunak idatziz erantzuteko galdera egin du jakiteko gaur egun zenbat pertsonak egiten duten lan gizarte zerbitzuetan eta zenbatek egiten zuten 2009tik 2012ra bitartean (8-13/PES-0037). Hauxe erantzun du Gizarte Politiketako kontseilariak:
1. Zenbat pertsonak lan egiten dute egun gizarte zerbitzuetako sektorean? Zenbat ziren 2009an, 2010ean, 2011n eta 2012an?
Ekonomia, Ogasun, Industria eta Enplegu Departamentuak emandako datuak abiapuntutzat hartuta, Nafarroako Enplegu Zerbitzuak eskura dituen datu baseen arabera, kalkula daiteke zenbat pertsona dauden afiliaturik bai Araubide Orokorrean, bai Langile Autonomoen Araubide Berezian, jarduera-epigrafe jakin batean. Gizarte zerbitzuen sektorean zenbat langile dauden afiliatuta finkatze aldera, honako jarduera-epigrafeak hartu dira kontuan:
· 87. epigrafea (egoitza-establezimenduetan laguntza ematea), zeinak honako jarduerak jasotzen baititu:
· Osasun-zainketak ematen dituzten egoitza-establezimenduetako laguntza.
· Adimen-ezgaitasuna, buru-gaixotasuna eta drogamenpekotasuna duten pertsonentzako egoitza-establezimenduetako laguntza. 

· Adineko pertsonentzako egoitza-establezimenduetako laguntza. 

· Ezgaitasun fisikoa duten pertsonentzako egoitza-establezimenduetako laguntza.
· Egoitza-establezimenduetako bestelako laguntza-jarduerak.
· 88. epigrafea (ostaturik ematen ez den gizarte zerbitzuetako jarduerak), zeinak honako jarduerak jasotzen baititu:
· Gizarte zerbitzuetako ostaturik gabeko jarduerak, adineko pertsonentzat. 

· Gizarte zerbitzuetako ostaturik gabeko jarduerak, ezgaitasuna duten pertsonentzat.
· Haurrak egunez zaintzeko jarduerak.
· Gizarte zerbitzuetako ostaturik gabeko bestelako jarduerak.
Abenduaren 31n aipatutako epigrafeetan, bai Araubide Orokorrean, bai Langile Autonomoen Araubide Berezian, afiliatutako langileen kopurua dela eta, honako datuak lortu ditugu:
Araubide orokorra:
	
	Egoitza establezimenduetako laguntza. Araubide orokorra. 87. epigrafea
	Gizarte zerbitzuetako ostaturik gabeko jarduerak. Araubide orokorra. 88. epigrafea

	2009/12/31
	3440
	3814

	2010/12/31
	3554
	3966

	2011/12/31
	3723
	3621

	2012/12/31
	3973
	3500


Langile Autonomoen Araubide Berezia:
	
	Egoitza establezimenduetako laguntza. Langile Autonomoen Araubide Berezia. 87. epigrafea
	Gizarte zerbitzuetako ostaturik gabeko jarduerak. Langile Autonomoen Araubide Berezia. 88. epigrafea

	2009/12/31
	2
	104

	2010/12/31
	1
	106

	2011/12/31
	1
	99

	2012/12/31
	4
	107


Horrenbestez, honakoa da epigrafe horietan ageri diren pertsonen guztizko batura:
2009/12/31:  
7.360 pertsona (Araubide Orokorrean afiliatutako 7.254 pertsona eta Langile Autonomoen Araubide Berezian afiliatutako 106 pertsona).
2010/12/31: 
7.627 pertsona (Araubide Orokorrean afiliatutako 7.520 pertsona eta Langile Autonomoen Araubide Berezian afiliatutako 107 pertsona).


2011/12/31: 
7.444 pertsona (Araubide Orokorrean afiliatutako 7.344 pertsona eta Langile Autonomoen Araubide Berezian afiliatutako 100 pertsona).
2012/12/31: 
7.584 pertsona (Araubide Orokorrean afiliatutako 7.473 pertsona eta Langile Autonomoen Araubide Berezian afiliatutako 111 pertsona).
2. Biztanleria aktibo osoaren zer portzentaje egiten dute pertsona horiek 2009-2013 aldian?
Aurreko datuak urte bakoitzeko abenduaren 31n afiliatuta zeuden langileen kopurutik lortu ditugunez, alderaketa egin beharko litzateke data horiexetan Nafarroako Foru Komunitatean afiliatuta zeuden pertsonen guztizko kopuruarekin. 


Baldintza horietan, honako portzentajeak lortu ditugu:
- Araubide Orokorreko 87. eta 88. epigrafeetan afiliatuta daudenak / Araubide Orokorrean guztira afiliatuta daudenak:
2009/12/31: 
% 3,49

2010/12/31: 
% 3,63

2011/12/31: 
% 3,63

2012/12/31:
% 3,91

- Autonomoen Araubide Bereziko 87. eta 88. epigrafeetan afiliatuta daudenak / Araubide Berezian guztira afiliatuta daudenak:
2009/12/31:  
% 0,22

2010/12/31: 
% 0,23

2011/12/31: 
% 0,22

2012/12/31: 
% 0,25

- 87. eta 88. epigrafeetan afiliatuta daudenak / Araubide Orokorrean – Autonomoen Araubide Berezian guztira afiliatutakoak:
2009/12/31: 
% 2,88

2010/12/31: 
% 3,01

2011/12/31: 
% 3,00

2012/12/31: 
% 3,21

3. Zein da zahar-etxeetako langileen eta etxez etxeko laguntzakoen behin-behinekotasun tasa?
Ekonomia, Ogasun, Industria eta Enplegu Departamentua da informazio hori ematen diguna. Datuak Nafarroako Enplegu Zerbitzuko kontratuen erregistrotik atera litezke eta enpresaren Jarduera Ekonomikoen Sailkapen Nazionalaren arabera nahiz langileen lanbide-kategoriaren arabera sailkatzen dira. 

Baldin eta informazioa enpresaren Jarduera Ekonomikoen Sailkapen Nazionalaren arabera sailkatzen bada, arazo hau sortzen da: enpresa batzuek hainbat izaeratako jarduerak egiten dituzte, eta jarduera horietako bat gizarte zerbitzuak dira. Gizarte zerbitzuen epigrafean nahiz beste epigrafe batean egon daitezke, zeren eta Jarduera Ekonomikoen Sailkapen Nazionala kode bakarra baita. 

Informazioa langileen lanbide-kategoriaren arabera sailkatzen bada, kategoria batzuetan –zaindariak, OLTak, sendagileak eta abar, esate baterako– datu batzuk aterako lirateke gizarte zerbitzuen sektoreari ez legozkiokeenak, baizik eta osasun jarduera publiko nahiz pribatuen sektoreari edo gizarte baliabideen jardueren sektoreari, besteak beste.  

Horrenbestez, ezin dira galdera horri dagozkion datuak eman, zeren eta lotutako informazioa lerraturik egonen balitzateke eta ez bailuke sektorearen egiazko egoera islatuko.
4. Zenbat hitzarmen mota aplikatzen dira egoitzen esparruan?
Nafarroako Foru Komunitatean bi erregulazio-esparru bereizi behar dira:
· Nafarroako Gobernuaren zentro berekiak: Langileei unean-unean indarra duen funtzio publikoarentzako araudia aplikatzen zaie.
· Gainerako zentroak: 

· Adineko pertsonentzako egoitza-zentroen esparruan: Mendetasuna duten pertsonentzako arreta-zerbitzuen eta autonomia pertsonala sustatzearen arloko estatuko VI. esparru-hitzarmena (2012ko maiatzaren 18ko 119. EAO).
· Ezgaitasuna duten pertsonentzako egoitza-zentroen esparruan: Ezgaitasuna duten pertsonei arreta emateko Nafarroako zentro pribatu itunduen sektorerako III. hitzarmen kolektiboa. (160. NAO, 2011ko abuztuaren 12koa). 

· Enpresek eta langileen ordezkariek sinatzen dituzten hitzarmen kolektiboak eta enpresa-itunak.
Hori guztia jakinarazten dizut Nafarroako Parlamentuko Erregelamenduaren 194. artikulua betez.
Iruñean, 2013ko apirilaren 16an
Gizarte Politiketako kontseilaria: Íñigo Alli Martínez
